
«Հայաստանի Հանրապետության 2025 թվականի պետական բյուջեում վերաբաշխում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության  կառավարության որոշման նախագծի ընդունման վերաբերյալ

1. Իրավական ակտի անհրաժեշտությունը (նպատակը)
«Հայաստանի Հանրապետության 2025 թվականի պետական բյուջեի մասին» օրենքում վերաբաշխում և ՀՀ կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» ՀՀ կառավարության որոշման նախագծի այսուհետ՝ Նախագիծ ընդունման նպատակը ՀՀ 2025 թվականի պետական բյուջեով այսուհետ՝ Բյուջե հաստատված ՀՀ աշխատանքի և սոցիալական հարցերի նախարարության այսուհետ՝ Նախարարության միջոցով իրականացվող ծրագրերի, միջոցառումների այսուհետ՝ Միջոցառումների գծով 2025 թվականի եռամսյակային ծախսերի կատարման ապահովումն է: 
Առաջարկվում է բյուջեով հաստատված Միջոցառումների միջև իրականացնել միջծրագրային վերաբաշխումներ (տեղաշարժեր).
1068 ծրագրի 12001 Մինչև 2 տարեկան երեխայի խնամքի նպաստի տրամադրում» միջոցառումից, 
1098 ծրագրի 12001 Երկրաշարժի հետևանքով անօթևան մնացած ընտանիքների բնակարանային ապահովում» միջոցառմանը,
1098 ծրագրի 12008 Սահմանամերձ բնակավայրերում ընտանիքների բնակարանային մատչելիության ապահովման պետական աջակցություն» միջոցառմանը:
Նախագծով առաջարկվում է 1068 ծրագրի 12001 Մինչև 2 տարեկան երեխայի խնամքի նպաստի տրամադրում» միջոցառման գծով 1-ին կիսամյակի գումարը նվազեցնել 678.6 մլն դրամով, որը պայմանավորված է  արդյունքային ցուցանիշների փոփոխությամբ, կամ  նոր ծնված երեխաների թվի նվազմամբ՝
· տարեկան  թվաքանակի 67943 շահառուի համար՝ նախատեսվել է 30,237.780.0 հազար դրամ կանխատեսվող ծախսը կկազմի՝ 28,732,723.1 հազար դրամ, տարբերությունը՝  1,469,856.1 հազար դրամ: Համաձայն հայտերի շահառուների թվաքանակը կազմել է 62472 շահառու, կամ նախատեսվածի նկատմամբ 2521 շահառուի կանխատեսվող նվազեցումը կկազմի՝ 1476 (1476 շահառուի X 38300 դրամ X 12 ամիս):

1098 ծրագրի՝ 12001 միջոցառման գծով նախագծի ընդունման անհրաժեշտությունը պայմանավորված է ՀՀ կառավարության 2024 թվականի օգոստոսի 15-ի Հայաստանի Հանրապետության 2024 թվականի պետական բյուջեով նախատեսված հատկացումների հաշվին աղետի գոտու բնակավայրերում երկրաշարժի հետևանքով անօթևան մնացած ընտանիքներին բնակարանային ապահովման պետական աջակցության տրամադրման մասին N 1299-Ա որոշմամբ (այսուհետ՝ որոշում) սահմանված՝ ՀՀ Լոռու և ՀՀ Շիրակի մարզերի բնակավայրերում երկրաշարժի հետևանքով անօթևան մնացած ընտանիքների համար պետական աջակցությամբ իրականացվող բնակարանային ապահովման ծրագրի (այսուհետ՝ Ծրագիր) շրջանակներում 2023թ. դրությամբ բնակապահովման իրավունքը դատական կարգով վերականգնած և ՀՀ քաղաքաշինության կոմիտեի նախագահի հրամաններով հաստատված թվով 44 ընտանիքներին ուղղակի ֆինանսական աջակցության կամ բնակարանի գնման վկայագրի միջոցով բնակելի տարածքով ապահովելու միջոցառումը շարունակելու և ավարտին հասցնելու անհրաժեշտությամբ: 
1098 ծրագրի՝ 12008 միջոցառման գծով բյուջեով հաստատված 2000 ընտանիքների թիվը մայիս ամսվա հայտով կազմել է 2100՝  ընտանիքների թիվն աճել է 100-ով:

1.1. Կարգավորման հարաբերությունների ներկա վիճակը և առկա խնդիրները
	Աղետի գոտու բնակավայրերում երկրաշարժի հետևանքով անօթևան մնացած ընտանիքների բնակարանային խնդիրների լուծման նպատակով պետական աջակցությամբ իրականացվող բնակարանային ապահովման Ծրագրից դուրս մնացած և 2023 թվականի դրությամբ բնակարանային ապահովման իրավունքը դատական կարգով վերականգնած և ՀՀ քաղաքաշինության կոմիտեի նախագահի հրամանով Ծրագրի շահառուներ ճանաչված և որոշման շրջանակում վկայագիր ստացած թվով 44 ընտանիքներից 14-ը վկայագրերը չեն իրացրել: Որոշման 4-րդ կետի 2-րդ ենթակետով սահմանված է, որ՝ վկայագրում բնակարանի (բնակելի տան) ձեռքբերման ժամկետ է ամրագրվում 2025 թվականի դեկտեմբերի 20-ը` առանց ժամկետի երկարաձգման հնարավորության: Վկայագրում ամրագրված ժամկետում բնակարան (բնակելի տուն) ձեռք չբերելու դեպքում վկայագիրը համարվում է մարված:
	Հաշվի առնելով այն հանգամանքը, որ ՀՀ Շիրակի մարզից թվով 7 և ՀՀ Լոռու մարզից թվով 7 ընտանիքներ որոշման շրջանակում ստացել են վկայագեր, սակայն 2024 թվականին չեն հասցրել իրացրել դրանք, անհրաժեշտություն է առաջացել 2024 թվականին հատկացված, սակայն չիրացված և ՀՀ պետական բյուջե վերադարձված ֆինանսական միջոցները, որը կազմում է  123.599.0 հազ. դրամ, հատկացնել 2025 թվականին:
Հարկ է նկատել, որ 2025 թվականի ՀՀ պետական բյուջեով 1098 ծրագրի 12001 միջոցառումն իրականացնելու համար հատկացվել է 51,780.0 հազ. դրամ, որը վերաբերում է ՀՀ Լոռու մարզի բնակավայրերում երկրաշարժի հետևանքով անօթևան մնացած ընտանիքների համար պետական աջակցությամբ իրականացվող բնակարանային ապահովման ծրագրի շրջանակներում 2024 թվականի ընթացքում բնակապահովման իրավունքը դատական կարգով վերականգնած և ՀՀ քաղաքաշինության կոմիտեի նախագահի 2024 թվականի հունվարի 25-ի N 07-Ա հրամանով հաստատված թվով 7 ընտանիքներին ուղղակի ֆինանսական աջակցության կամ բնակարանի գնման վկայագրի միջոցով բնակելի տարածքով ապահովելուն, ինչի կապակցությամբ ՀՀ կառավարության որոշման նախագիծը դրվել է շրջանառության:
1098 ծրագրի՝ 12008 միջոցառման գծով երկրորդ եռամսյակի (հունիս) ամսվա ֆինանսավորման համար անհրաժեշտ է ֆինանսական միջոցներն ավելացնել 555,000.0 հազար դրամ գումարի չափով, պայմանավորված ընտանիքների թվի աճով, մասնավորապես, ՀՀ 2025թ. պետական բյուջեով հաստատված 2000 ընտանիքների թիվը մայիս ամսվա հայտով աճել է 100-ով: 
Միջոցառման գծով 9 ամսվա հաստատված (ճշտված) բյուջեն է՝ 2,767,000.0 հազար դրամ, կանխատեսվող ծախսը կկազմի՝ 4,591,599.9 հազար դրամ: Հաշվի առնելով յուրաքանչյուր եռամսյակի  ֆինանսավորման 1.3 % աճի դինամիկան (երրորդ եռամսյակի միջին ամսական ծախսը՝ 683.6 մլն դրամ), կանխատեսվող (չբավականացնող) գումարը կկազմի՝ 1,824,599.8 հազար դրամ, իսկ 9 ամսվա կանխատեսվող (չբավականացնող) գումարի համար կառաջարկվի շրջանառել նոր Նախագիծ: 
Տարեկան հաստատված բյուջեն է՝ 3,456,000.0 հազար դրամ, կանխատեսվող ծախսը՝ 6,965,947.5 հազար դրամ, կանխատեսվող (չբավականացնող) գումարը կկազմի՝ 3,509,947.5 հազար դրամ, իսկ տարեկան կանխատեսվող (չբավականացնող) գումարի համար կառաջարկվի շրջանառել նոր Նախագիծ: 
Հաստատված բյուջեով թվաքնակը 2000 շահառու է, 6 ամսվա դրությամբ ցուցակագրել են միջին ամսական 2178 շահառու ընտանիք, հաշվի առնելով յուրաքանչյուր ամսվա 100 շահառուով թվի աճը, թվաքանակն ավելացվել է 100 շահառուի գծով:
Առաջարկվում է իրականացնել միջծրագրային վերաբաշխումներ (տեղաշարժեր)՝ 9 ամսվա և տարեկան հաստատված բյուջեի գումարին ավելացնել՝ 555,000.0 հազար դրամ:

	1.2 Առկա խնդրի առաջարկվող լուծումը
	Նախագծի ընդունմամբ, հնարավորություն կտրվի որոշմամբ սահմանված Ծրագրի շահառուներին աջակցության տրամադրման գործընթացը հասցնել ավարտին:
2.Կարգավորման առարկան
Նախագծով կարգավորվում է Աղետի գոտու բնակավայրերում երկրաշարժի հետևանքով անօթևան մնացած ընտանիքների բնակարանային ապահովման իրավունքի իրացումը և դատական ակտերով սահմանված պահանջների կատարումը:

    
   3. Իրավական ակտի կիրառման դեպքում ակնկալվող արդյունքը 
Իրավական ակտի ընդունման արդյունքում, պետական աջակցությամբ իրականացվող բնակարանային ապահովման ծրագրի շրջանակներում, կլուծվի աղետի գոտու բնակավայրերում երկրաշարժի հետևանքով անօթևան մնացած ևս 14 ընտանիքների բնակարանային խնդիրը:

    4. Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին
Նախագծով ակնկալվող 678,599.0 հազ. դրամն առաջարկվում է նվազեցնել ՀՀ պետական բյուջեի 1068 «Ժողովրդագրական վիճակի բարելավում» ծրագրի 12001 «Մինչև 2 տարեկան երեխայի խնամքի նպաստի տրամադրում» միջոցառման համար հատկացվող ֆինանսական միջոցներից:
Որոշմամբ ավելացվում է ՀՀ պետական բյուջեի 1098 «Բնակարանային ապահովում» ծրագրի 12001 «Երկրաշարժի հետևանքով անօթևան մնացած ընտանիքների բնակարանային ապահովում» և 12008 Սահմանամերձ բնակավայրերում ընտանիքների բնակարանային մատչելիության ապահովման պետական աջակցության տրամադրում» միջոցառումների համար հատկացվող ֆինանսական միջոցները:

    5. Կապը ռազմավարական փաստաթղթերի հետ. Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 2021 թվականի ապրիլի 8-ի N 531-Լ որոշմամբ հաստատված՝ քաղաքաշինության բնագավառի զարգացման ռազմավարական ծրագրի 98-րդ կետի 1-ին ենթակետի դրույթներից:


